
Сосновка ниити ортумак билиг школазы

болгаш чогаал башкызы
Монгуш С.А.


Сосновка суур, 2022

Төрээн чогаал кичээлиниң технологтуг картазы. 
	Эртем 
	Төрээн чогаал 

	Класс
	5

	Хүнү
	

	Кичээлдиң темазы
	Олег Сувакпит "Аът чарыжы".

	Кичээлдиң хевири 
	Чаа материалды тайылбырлаарының кичээли.

	Педагогтуг технология 
	Кадыкшылды камнаар технология, медээ-харылзаалыг технология, оюннар технологиязы.

	Ажыглаан арга, методтар 
	Хайгаарал, беседа, башкыныӊ сөзү, бот-ажыл; инсерт, индукция аргазы (чижектерден түңнелче), чогаадыкчы онаалгалар, тест.

	Ѳске эртемнер-биле харылзаазы 
	Информатика, тыва улустун аас чогаалы, улусчу ужурлар.

	Дерилгези 
	Карточкалар, самолётчугаштар, проектор, чуруктар, чогаалчыныӊ номнары, кажыктар.

	Канчаар ажылдаары 
	Шупту, бөлүктеп, эжи-биле, боду хуузунда.

	Сорулгалары:
	1.Чечен чугааның авторунуң дугайында кыска медеглелди дыӊнатпышаан, чогаалдың кол утказын, чогаалдыӊ маадырларыныӊ овур-хевирлерин уран-чеченин сайгарар.
2.Тыва кижиниң аътка ынак, ону азыраарынга, сонуургаар чоруунга уругларны кижизидер. 
3.Өөреникчилерниӊ аас, бижимел болгаш харылзаалыг чугаазын,  сөс курлавырын байыдып, боданыр чоруун  сайзырадыр.

	Бүгү талалыг өөредилгениң ажыл-чорудулгазын боттандырары (БӨА азы УУД)
	Планнаттынган түңнелдери:
Бүгү талалыг өөредилге ажыл-чорудулгазы: 
Кижизиг мөзү-шынарнын өөредилге ажыл-чорудулгазы (личностные УУД): өөредилге ажыл-чорудулгазынга эки хамаарылгалыг, сонуургалдыг болурун; мөзүлүг бүдүштү, быжыг турушту, найыралды үнелээр чорукту хевирлээр.
Таарыштырылганын өөредилге ажыл-чорудулгазы (регулятивные УУД): өөредилгениӊ сорулгаларын салып билиринге; бодунун ажыл-чорудулгазынын түңнелин үнелеп билиринге өөренири, бодунун ажыл-чорудуунга хамаарыштыр башкынын болгаш өөрүнүң үнелелин шын хүлээп ап билиринге өөренип алырырынын аргазын тургузары;
Билиглерни шиӊгээдириниӊ өөредилге ажыл-чорудулгазы (познавательные УУД): салдынган айтырыгныӊ утказын шын медереп билип, анаа дүүшкен шын харыыны аас-биле тургузуп билири, салдынган сорулганы шиитпирлээринин ангы-ангы аргалары турар деп чүвеге өөренип алыры; башкынын айтырыгларынга харыылап билири; номдан херек медээни тып билири. 
Харылзажылганыӊ өөредилге ажыл-чорудулгазы (коммуникативные УУД): чугаалажып турар кижизини дыӊнап билири; кижилер-биле харылзажып тургаш, хүндүткелдиӊ дүрүмнерин ажыглап, башкызыныӊ болгаш эштериниӊ айтырыгларынга шын харыылап чаӊчыктырар.

	
Кичээлдиӊ чорудуу:


	Кичээлдиң 
тургузуу,
 кичээлди чорударының технологиязы. Үргүлчүлелдии 
	Башкының кылыр ажылы
	Ѳѳреникчилерниң кылыр ажылы

	I. Кичээлдиң эгезин организастаары
(1 мин.)

	(Уругларны кичээлче хаара тудары.)
- Экии, уруглар! Олуттарыӊар ээлеп, кичээлге белеткелиӊер хынап көрүӊер.
- Карактарыӊарны шийип алыӊар. Чуртталгаӊарда кажан-бир шагда болган бир-ле солун, каттырынчыг, хөглүг чүүлдү сактып келиӊер. Сактып келген солун чүүлүӊер силерниӊ сагыш-сеткилиӊерни өөртүп, хөгледипкен. Хүлүмзүрүг арныӊарны долуп келген. Ол хүлүмзүрүгнү чаныӊарда олурар эжиӊерге сөӊнеп, шаӊнаӊар. Эжиӊерге база хөглүг, солун апарган. Ам карактарыӊарны ажыдыӊар. 
 - Ам чаа-ла силерге солун, хөглүг апарган болгай. Ынчангаш силерни кичээливиске ол-ла солун, хөглүг байдалывыс-биле идепкейжи ажылдаар боор деп идегедим. 
Кичээл дургузунда идепкейжи ажылдаан, харыылаан өөреникчилерге бо бичии кулунчугаштарны тыпсыр мен, кым хөй кулун чыып аарыл, ол эки демдекти алыр. (Уругларга аъттар дүрзүлери чураан карталарны көргүзер).

	Кандыг-бир медээни хүлээп алырынга бодун белеткээр. Башкы-биле мендилежир, башкының кылыр дээн чүүлүн кылыр. 
Уругларның деӊге кылып күүседири.


	II. Онаалга хыналдазы 
(5 мин.)
	- Бажыӊга онаалга кандыг ийик, уруглар?
- Эпитет деп чүл? Кым каш уран-чечен арга – эпитет ушта бижип алды? (Уругларныӊ онаалгазын номчуттурар).
- Бо онаалганы кылырынга бергедежи берген кижи бар бе? Эштериӊер онаалгазын кичээнгейлиг дыӊнааш, немей бижип олурар силер.
(Онаалганы канчаар кылганын хынаптар).
- Эр хейлер! Аравыста дыка эки кылып алган улус бар-дырэ. Немей кылыр улус база бар. Шуут онаалгазын кылбаан улус, билбейн турар улус, эштериӊерден айтыртынып азы кичээлдер соонда меӊээ кээп, немелде тайылбырны ап болур силер.

	Уругларның харыылары. 


	III. Билиглерни чидиглендирери, кичээлдиӊ темазын, сорулгаларын тодарадыры 
(9 мин.)



	- Тыва кижинин өдээнде кандыг азырал дириг амытаннар барыл? 
- Азырал дириг амытаннар деп бодаптарыӊарга, бажыӊарга кандыг бодалдар, ассоциациялар тургустунуп кээр-дир? (кадарар, саап ижер, сиген белеткээр...).
- Шынап-ла, олар биске ажыктыын көргүзүп турарлар.
- Уруглар, ам «Самолёт» деп оюндан ойнаптаалыӊарам. Мен силерже саазын самолеттарны ужудуптарымга, ол самолетту тудуп алган кижи айтырыгны ыыткыр номчааш, харыылаар.
Оюннуӊ айтырыглары:
1). Ыракты ырак дивес - ылап чоруктуг,
Берт черни берт-межел дивес - бедик мербегейлиг. Чүл ол?
2). Бис мал кадарарда чүнү мунуп алыр бис?
3). Наадым байырлалы деп чүл?  Наадымда кандыг солун мөөрейлер барыл?
- Силерниӊ араӊарда аът чарыжын көрген кижи бар бе? 
- Чарыш аъды мунган кижи бар бе? Чарыш аъды мунуксаар-дыр силер бе? 
- Аът чарыжыныӊ дугайында хандыр билип алыксаар-дыр силер бе?
- Тыва чоннуӊ көшкүн амыдыралынга бурун шагдан тура-ла чылгы мал үнелеп четпес ажыктыг болуп турган. Аът – тыва кижиниӊ бурунгу шагдан хөлгези болуп келген малывыс. 
- Тыва эр кижи 3 оюннуг дээр, ол кандыг оюннарыл? Аът чарыштырар, ча адар, хүрежир. Аът чарыштырары – чоннуӊ онзагай национал оюну.  Аътка, аът чарыжынга тураскааткан хөй-хөй чогаалдар тыва литературада көскү черни ээлеп турар. 
- Эр хейлер! Ынчап кээрге, бөгүн чүнүң дугайында өөренир-дир бис?
- Шын-дыр, аът, аът чарыжыныӊ дугайында. Бо чурукта чогаалчыны кым таныырыл? - Бис бөгүн Олег Сувакпиттиӊ "Аът чарыжы" деп чечен чугаазын өөренир бис.
- Кичээлге чүнү билип алыр ужурлуг бис, чүнү билип алыксап тур силер? 
Бодуӊарга салган сорулгаӊарны кыдыраажыӊарже киир бижип алыӊар.
- Оон ыӊай чүнү өөренип, билип алыр бис? 
- Бо кичээлде «Аът чарыжы» деп чечен чугааны номчуур, сайгарар ужурлуг бис.
	Уругларның харыылары.





Самолётту тудуп, ында айтырыгга харыылаар.




Тывызыктажыр.





Айтырыгларга харыылаар.









Уруглар номнарын ажыдар. 


Ай-хүннү, теманы кыдыраашка бижиир. 
Өөреникчи бүрүзү бодунга чедип алыр ужурлуг сорулгазын тодарадып, кыдырааштарынга бижип алыр.

	IV. Чаа теманың тайылбыры
(8 мин.)

	1. Чогаалчы-биле таныжылга.
- Олег Өдербеевич Сувакпит 1926 чылдын май 9-та Чөөн-Хемчиктиӊ Баян-Дугайга төрүттүнген. Шүлүкчү, очулдурукчу, прозачы. Ол колдуунда-ла бичии уругларга чогаалдар бижиир. 1942 чылдан бээр чогаал ажылын кылып эгелээш, Олег Сувакпит 10 ажыг шүлүк, проза номнарын үндүрүп, салгалдарга өөредиглиг солун чогаалдарны арттырган. (проектордан чогаалчыныӊ чуруун, кожууннуӊ картазын көргүзер. Чогаалчыныӊ номнарын көргүзер). 
- Уруглар, силер чогаалчы Олег Сувакпит-биле таныш силер бе?
- Ооӊ кандыг чогаалдарын номчаан, эге класстарга өөренген силер?
- 4 класска чогаалчыныӊ «Хаважыгаш», «Хуулгаазын кажыктарым» деп чогаалдарында чүнүӊ дугайында өөренген силер?
- Чогаалчыныӊ «Хаважыгаш» деп шүлүү – баштайгы чогаалдарыныӊ бирээзи. Ында бичии хаважыгаштыӊ даштыкы хевирин, аажы-чаӊын чогаалчы чаптанчыг кылдыр чуруп көргүскен.  
2. Сөзүглел-биле ажыл.
· Сөзүглелди инсерт аргазы-биле номчудар. (баштай башкы, оон өөреникчилер аянныг кылдыр херек чүүлдерни абзацтап номчуур).
            3. Словарьлыг ажыл. 
Аътты соодар - чүгүрүк аътты чарышка белеткээри.
Үзүүргедир – маӊын үндүр мунар.  
Аъттыӊ маӊ-халыжы – аъттыӊ чоруу.
Муӊгаш-дын – чүген дыны.
Девиржип турган аът – ушта чүткүп турар аът.
Озалааш – кыдыында, аӊгыланган дээн.
- Словарьлыг ажылда кирген сөстерниӊ, сөс каттыжыышкыннарыныӊ шын бижилгезин тайылбырлаптыӊарам. 
· - Чүнүӊ дугайында номчудуӊар?

	Башкыны дыңнап, проекторну эдерти көөр. 
Уруглар боттарының бодап турары-биле харыылаар. Уругларның чижек харыылары.




Уругларның харыылары.


 














Бо чогаалда чарыш аъды мунар бичии оолдуӊ бодунуӊ күжүнге бүзүреп, эки мунукчу апарганыныӊ дугайында бижиттинген.

	V. Баштайгы быжыглаашкын (7 мин.)
	            1. Айтырыгларга харыыладыры.
- Тоожукчу маадыр ынчан каш харлыг турган-дыр?
- Оолдуӊ ады кымыл?
- Ооӊ аът мунары кандыг турган-дыр? 
- Чүгүрүк-Караны шынында кым мунар турганыл? Чүге мунмайн барган?
- Чарыш аъдын кижи болганы-ла мунуп болур бе? Чүге?
- Кожуун төвүнге болган аът чарыжынга чеже аът киришкенил?
- Чаржып унерде, Эрес кымныӊ сүмезин кол кылдыр алганыл?
- Акызы чүү деп чагааныл?
- Эрести чүге "чолу чогувас оол" дээр турганыл?
- Ол канчап аът мунукчузу апарганыл? 
- Эрес кандыг оол-дур? (дидим, кашпагай...). Силер Эреске дөмей болуксаар-дыр силер бе? Араӊарда чарыш уезинде аът мунуп турар оол бар бе?
-Чүгүрүк-Сарала биле Чүгүрүк-Караныӊ аттарын чүге ынчаар адаан деп бодаар силер? 
- Силерде аът бар бе? (кижизидиглиг сорулганы чорудар).
- Өске литературалардан аът дугайында чүү деп чогаалдар азы тоолдар билир силер? 
- Тыва улустуӊ аас чогаалындан аът дугайында тоол номчаан силер бе? ("Чыраа кулун"...  башкы өөреникчилерниӊ адаан тоолдарыныӊ дугайында ылавылап айтырар). 
- Аъттыӊ кандыг өӊ-чүзүннерин билир силер? (проектордан көргүзер).
- Аъттарны чылдын кайы уезинде чарыштырарыл?
- Чогаалдыӊ бижиттинген үезинде база аът чарыжы Чоон-Хемчиктиӊ Бора-Булак ховузунга болуп турган. Амгы үеде Тываныӊ аът чарыжы Наадымдан аӊгыда каяа, кайы кожуунга болуп турарыл? Силер барып көрген силер бе, оолдар? 
- Аът кандыг-кандыг чоруктуг болурул?
2. Таблица-биле ажыл.
	Аъттыӊ чоруу
	Аът мунукчузунуӊ кылдыныы

	Челер
	Аъттыӊ аксын тыртып алгаш, тепсенир.

	Саяктаар
	Муӊгаш дынын өйлей тыртып алгаш, тепсенир.

	Маннаар
	Кымчылаар,тепсенир.

	Кара маӊ
	Чыдыйыпкаш, эӊ дүрген  чаржыры.


	Аралчаалаар (марштап чорууру)
	Дынын өйлеп, таваар тепсенир.


- Кичээливистиӊ бо кезээнге чогаалда маадырларны сайгарып көрдүвүс. Аъттыӊ чоруктарыныӊ хевирлерин, аът мунукчузунуӊ кылдыныгларын база сайгардывыс.
	
Уругларныӊ харыылары.







































Уруглар таблицаны долдурар.

	VI. Кадыкшыл минутазы 
(2 мин.)
	 Физминутка «Аът мунукчузу».
1,2 – Сыдымна! (Оӊ, солагай холдарын 2 катап көдүрүп, чаяр)
3,4 – Кымчыла! (Оӊ, солагай талаларынче 2-2 катап эглир)
5,6 – Дыныӊ тырт! (Шала өндеер)
7,8 -  Аъттан дүш! (4 катап шураар)
9,10 – Аяар олур, ажылывыс уламчылаал!    

	Уруглар башкызы-биле кады күүседир. 

	VII.Быжыглаашкын 
(8 мин.)
 
	1.Уран-чеченин сайгарары (уруглар деӊнелгелерни тывар, оолдар эпитеттер тывар - дифференцированный подход).
деңнелге - акым сагыш човаан чуве дег боданып олур; аттыг-чарлыг Чүгүрүк-Сарала дагдан баткан дукпурту дег, чугле доозуну бурулаар, дуюглары караңнаар, хартыга дег, кылыйтып бар чыдыр.
эпитет - чиик бичии кижи, "чолу чогувас оол", 
- Чогаалдыӊ дылы уран-чечен, чедингир бижиттинген.
2. "Кым эң-не тывынгырыл?» деп маргылдаа оюн чорудар. Классты үш бөлүкке хуваагаш, ойнаар. 1-ги бөлүк – аъттарныӊ шола аттары тып ойнаар (зоонимнер). Аргажок өөреникчилер билбес болза, башкы дузалал карточкаларны бээр. (Эзир-…, Согун - ..., Калчан-..., Шилги-..., Чүгүрүк-..., Сыын-…, Бора - ..., Хартыга - …) Хуу аттарны шын бижииринге карточканы база берип болур.
2-ги бөлүк -  аъттыӊ дериг-херекселиниӊ аттарын тывар.
3-кү бөлүк – аъттарыӊ аажы-чаӊыныӊ, чоруктарын илередир сөстер тывар.

3. Кажык-биле "аът чарыштырарын" башкы өөреникчилерге көргүзер. 
- Тыва улустуӊ мал-маганыныӊ сөөктерин чыып алгаш, ойнаар оюнун билир силер бе? (Кажык оюну)
- Кажыктап ойнаарда, кандыг малдыӊ кажыктарын чыып аар бис? (Шээр малдыӊ).
- Кажык-биле ойнаар оюннар аӊгы-аӊгы хевирлерлиг. Кым адаптарыл? (Аът чарыштырары, чыттырып адары, кажык адары, бодалажыры, дүжүрүп кагары, дөрт берге…)
- Ол оюннуӊ бир хевири – «Аът чарыштырары». Ол – эӊ-не нептереӊгей оюн. Бичии чаштарны кашпагай болурунга кижизидип, угаан-бодалын сайзырадып турар. 
3.Ажылчын кыдырааш-биле ажыл. Тест «Кыска шын харыыла”.
1. Чогаалда аът мунукчузу оолдуң ады кымыл?
А. Мерген
Б. Кара-оол
В. Эрес
2. Оол каш харлыында аът мунукчузу апарганыл?
      А. 8
Б. 10
В. 5
3.Кандыг ашактың аъдын мунганыл?
А. Чиңге болгаш чолдак кызыл сөөскенден кылган чымчак баглыг кымчымны билээмге суп алган
Б. мени эштип өөреткен, үргүлчү чагып-сургаан чоруур
В. шилги аътты мунган, шилгедек, бедик сынныг кара аътты четкен
4.Кымның чугаазыл?  «Чүгүрүк аът эртер-ле ыйнаан, кымчы-биле кижи коргуткан херээң чүл?».
А. Эрестиң
Б. Кара-оол
В. Сувакпиттиң 
5.Аът чарыжы кайда бооп турар-дыр?
А. Чедер ховузу
Б. Бора-Булак
В. Оргу-Шөл
5.Акызының чарыш аъды мунар чай чок апарганының   чылдагааны кандыг болган?
А. Аъттан сывырлып чыдып каар, а чамдыкта адактың соондан-даа кээр.
Б. Революсчуларга дузалаар организация ккежигүнү болганы-биле, чондан акша-көпеек чыырын дагзып каан.
В. Уруглар-биле Кызыл хоорай бадар апарган.
- Тестини хынаарда, чанында орар эжи-биле кыдырааштарын солчуп алыр силер. Экранда шын харыыларны кичээнгейлиг көрүп, хынаар силер.
	Ук ажылга бижимел-биле харыылаар, бодун боду хынаар. 
 








Болуктер аразында маргыжар, мурнаарын оралдажыр.





Айтырыгларга харыылаар.





Тестини кыдыраашка кылыр.




























Кыдырааштарын солчуп алгаш, бот-боттарын хынажыр, демдектер салыр.

	VIII.  Кичээлдиң түңнели. Рефлексия (3 мин.)

	Айтырыглар: 
- Кичээлдиң эгезинде кандыг сорулга салып алган ийик бис?
- Теманы эки хандыр билип алдывыс бе? 
–Кичээлге чүнү кылдывыс? 
- Сорулгавысты чедип алган-дыр бис бе?
- Чаа чүнү билип алдывыс? 
- Силерниң бодалыңар-биле кым эки ажылдады ышкаш? 
- Кымныӊ кулуннары хөй болган? Санаптар бис бе? 
- Аравыста бодун мен база эки ажылдаан мен, эки демдек ап болур турган мен деп санап турар кижи бар бе? Кымныӊ ажылын чедир үнелевейн бардым?
(Уругларга бодунуң кичээлге харыылааны-биле демдектерни салыр)
	Уруглар башкының айтырыгларынга долу, тодаргай харыыларны бээр. 
Кичээлдиӊ эгезинде салып алган сорулгаларын чедип алган бе, чедип албаан бе деп чүүлдү харыылаар.

	IX. Бажыңга онаалга 
(2 мин.)
	[bookmark: _GoBack] Кайы-бирээзин шилип алыр.
· 1.Тыва Республиканыӊ сүлде демдээнде аъттыӊ чуруун чүге кииргенин тайылбырлаар. Сүлде демдээниӊ дугайында мини-төлевилел кылыр. (Башкы проектордан сүлде демдекти көргүзер). 
· 
· 2.Аът дугайында үлегер домактар чыып бижиир.
· 3. Аъттыӊ дериг-херекселиниӊ дугайында дыӊнадыг азы презентация кылыр.


-Кичээл тɵнген. Четтирдим, байырлыг, уруглар!

	Бажыңга онаалганы кыдырааштарынга бижиир. 








Башкы-биле байырлажыр.

